
名相解釋

【摩竭陀】 (丁福保《佛學大辭典》)

　（地名）Magadha，又作摩訶陀，摩竭提，摩伽陀。中印度國名，王舍城所在。譯言持甘

露，善勝，無惱，無害等。或為星名。或為古仙人或帝釋前身之名。

仁王經吉藏疏一曰：「摩訶陀者，名持甘露處。」

西域記七曰：「摩竭陀國，舊曰摩伽陀，又曰摩竭提，皆訛也。」

玄應音義一曰：「摩竭提，或云摩竭陀，亦言默偈陀，又作摩伽陀，皆梵音訛轉也。

正言摩揭陀，此譯云善勝國，或云無惱害國。一說云：摩伽星名，此言不惡，主十二月。陀

者處也，名為不惡處國，亦名星處國也。揭音渠謁反。」

同二十一曰：「摩揭陀，舊云摩伽陀，或言摩竭陀，又作摩竭提，皆梵音轉耳。摩伽

此云露，陀此云處，名甘露處國。上古諸天與阿修羅鑽海水甘露，安置此國，故以名焉。又

摩竭陀，是人名。往昔有人，於此修功德得生天上，逐本為名，亦言善勝國，又名星處國

也。」

慧苑音義上曰：「摩竭提者，或云摩伽陀，或云摩揭陀，或云墨竭陀，此之多名由依

八轉聲勢呼名致異，然其意義大略不殊。或有釋云：摩者不也，竭提至也，其國將謀兵勇，

鄰敵不侵至也。又有云：摩遍也，竭提聰慧也，言聰慧之人遍其國內也。又有云：摩大也，

竭提體也，謂五印度中此國最大，統攝諸國，故名大體也。釋云：摩無也，竭提害也，此國

法不行刑戮，有其犯死罪者送置寒林耳。」

法華玄贊二曰：「帝釋，過去字憍尸迦，此云璽兒，名阿摩揭陀。此云無毒害，即摩

揭陀國過去帝釋修因之處，用為國名。彼國古名致甘露處，即劫初帝釋與阿修羅戰，以山為

鑽，鑽乳海得甘露，致於此國，因以為名焉。」

梵語雜名曰：「摩[言*我]娜尾沙野。」

【法海】 (丁福保《佛學大辭典》)

　（譬喻）佛法廣大難測，譬之以海。維摩經佛國品曰：「當禮法海德無邊。」無量壽經上

曰：「深諦善念諸佛法海。」大集經五十六曰：「法山欲崩頹，法海當復竭。」

【法幢】 (丁福保《佛學大辭典》)

　（譬喻）妙法高聳，如幢之上出，故曰法幢。又如猛將之建幢旗以譬佛菩薩之說法，能伏

魔軍而得勝也。無量壽經上曰：「建法幢，震法雷。」涅槃經十九曰：「法殿欲崩，法幢欲

倒。」大經慧遠疏曰：「宣說證法，證法高勝，如幢上出」同嘉祥疏曰：「建幢是戰勝之相，

譬說法降魔得勝也。」祖庭事苑七曰：「諸佛菩薩建立法幢，猶如猛勝建諸幢幟，降伏一切

諸魔軍。」

【佛說妙色王因緣經】  (閱藏知津（明　蕅益智旭　撰　顧偉康　編輯）)

唐大薦福寺沙門釋義淨譯

　　佛在祇園。大眾諸根不動，聽聞法要。苾芻請問其故？佛說往昔求法，捨子捨妻，并捨

自身奉夜叉食，今獲此報。

【毘沙門天】  (丁福保《佛學大辭典》)

　（天名）Vais/ravan!a，又云多聞天。四天王中毘沙門天之王也。在佛教中為護法之天神。

兼施福之神性。法華義疏云：此天恒護如來道場而聞法，故名多聞天。於胎藏界曼荼羅在外

金剛部院北方之門側，於金剛界曼荼羅位於西方，夜叉主也。毘沙門儀軌記，唐天寶元年，

不空三藏修其法，為玄宗平定五胡亂之始終。

【七聖財】 (丁福保《佛學大辭典》)

　（名數）見道以後之聖者，分七種。諸經所說少異。

寶積經四十二曰：「云何聖財？謂信（信受正法）、戒（持法律）、聞（能聞正教）、

慚（自分有慚）、愧（於人有愧）、捨（捨離一切而無染著）、慧（智慧照事理），如是等

法，是謂七聖財。彼諸眾生不護此故，名極貧窮。」

涅槃經十七曰：「有七聖財，所謂信戒慚愧多聞智慧捨離故，故名聖人。」

二卷法句經上曰：「信財、戒財，慚愧亦財，聞財、施財，慧為七財。」

維摩經佛道品曰：「富有七財寶，教授以滋息。」

報恩經謂人生世間。禍福從口生。當護於口。甚於猛火。猛火能燒一世。惡口能燒無

數世。猛火燒世間財。惡口燒七聖財。口舌皆鑿身之斧也。

七聖財謂一信，二精進，三戒，四慚愧，五聞捨，六忍辱，七定慧。七者能資用成佛。

故名。

